Supliches
14a Domënia ia por l'ann Bbb
La fede ó ch’i se dauriunse ala parora de Gejú, por che so Spirit pois operé te nos.  
Sc’i ti stlujun le cör, ne sciafiel da fá pro nos degügn mirachi.
I orun porté dant nostes supliches cun le cör davert.
Al’atlamaziun „Oh Dî, to rëgn é daimprò“ respognunse: Deura nosc cör.
1) I periun por la Dlijia, (incö dantadöt por les Misciuns tl Sudan) 
y por düc chi che incünda y ascuta incö la Parora de Dî,
ch’ai se deures a süa novité y ch’ara sides buna da armöié y trasformé nosc monn.
- chît - Oh Dî, to rëgn é daimprò -  Deura nosc cör.
2) I periun por chës porsones, de chëres che la jënt á na stleta minunga, 
ch'i odunse y aprijunse sües bunes cualités y facultés.
Láscesse odëi te vigni incuntada tüa orenté y les bunes intenziuns de un y dl ater.
- chît - Oh Dî, to rëgn é daimprò -  Deura nosc cör.
3) I periun por la pesc tl monn,
che les spëises por les ermes y les veres vëgnes adorades por la iustizia soziala 
che stá tl aiüt ai püri y ai plü debli. 
- chît - Oh Dî, to rëgn é daimprò -  Deura nosc cör.
4) I periun por les porsones amarades de nosta comunité. 
Le vangele da incö cunta che Gejú ti metô sö sües mans ai püri y i varî. 
Ince a nos s’él dé le compit da ti sté dlungia ai amará y da ti dé fede y speranza. 
- chît - Oh Dî, to rëgn é daimprò -  Deura nosc cör.
5) I periun por nosta comunité, 
che i problems, les tenjiuns y les dificultés ch’i un tles families, tles vijinanzes y tl paisc 
vëgnes afruntá cun amur y tl Spirit de Gejú. 
- chît - Oh Dî, to rëgn é daimprò -  Deura nosc cör.
-) I periun por le pice Lian Verginer che vëgn batié incö:
Bel Dî te chërdes le pice Lian por inom deache te le toles ite tla comunité de tü fis y tües fies.
I periun ch'al pois odëi cun sü edli, aldí cun sües orëdles y sintí cun so cör ci che to amur ó ti scinché sön so tru tla vita. 
- chît - Oh Dî, to rëgn é daimprò -  Deura nosc cör.
7) I periun por nüsc defunc.
Mantëgni ai cristians la speranza tla vita eterna.
- chît - Oh Dî, to rëgn é daimprò -  Deura nosc cör.
Sce Chël Bel Dî ó nes condüje por trus nüs, sc’al ó fá fora de nos stromënc de süa salvëza, 
spo podunse ince confidé te so aiüt y te so Spirit Sant, por Gejú Crist, nosc Signur. Amen.
ACLAMAZIUNS - KYRIE
Signur Gejú Crist, tö es gnü jö dal cil y t'as azeté les limitaziuns de nos porsones umanes






Kyrie eleison / Signur, pieté
Signur Gejú Crist, te tüa vita sön la tera aste lascé la jënt tó pert a tüa divinité 






Christe eleison / Crist, pieté
Signur Gejú Crist, te tüa Dlijia nes lásceste sintí tüa presënza y la forza de to Spirit Sant







Kyrie eleison / Signur, pieté
